
Svar på høyring om ny kompensasjonsordning for kultursektoren 
 
Viser til dykkar høyring vedkomande ny forskrift om midlertidig kompensasjonsordning for avlyste, 
stengte eller nedskalerte kulturarrangement i perioden 1. januar til 30. juni 2021 som følgje av covid-
19-utbrotet. 
 
§ 4 i denne forskrifta seier kven som skal kunne tildelast kompensasjon.  Der står det blant anna: 
«Arrangøren……..må være registrert i Enhetsregisteret før 12. mars 2020». 
 
Vi meiner dette er nokså utydeleg.  Til eksempel har vi lagt inn verksemdnummeret til Stad kommune 
kino i søkefeltet hos Brønnøysundregistra, og får dette som resultat: 
 

 
 
I dette søket kjem det opp at kinoen er registrert i enhetsregisteret med organisasjonsnummer 
976675045.  Men dette er eit undernummer til Stad kommune.  Spørsmålet vi vil stille oss ut frå 
dette, er om Stad kommune kino kan få kompensasjon eller ikkje etter forskrifta § 4? 
Vi ber om at dette vert tydlegare presisert i den nye forskrifta. 
   
Vi reknar med ei tapt inntekt for Stad kommune kino på Nordfjordeid på opp mot kr 800.000,- i 2021, 
alt etter når tid vi kan forvente normal publikumsmengde.  Kinoen på Nordfjordeid har budsjettert 
med ei inntekt på kr 1,25 mill i 2021 som eit normalår. 
 
Kommunane har lite høve til å permittere tilsette, noko som også virkar uheldig utad.  Omplassering 
for ein kort periode er ikkje sparte utgifter, sidan det allereie er tilsette i stort sett alle budsjetterte 
stillingar. Vi meiner difor at det bør vere muleg for kommunale kinoar å søke om kompensasjon 
gjennom den nye ordninga. Om ikkje vil den tapte inntekta gi ekstra belastning på det kommunale 
budsjettet, noko som igjen kan gå ut over kommunen sin generelle tenesteproduksjon. 
 
 
 

https://svarut.ks.no/edialog/mottaker/921060157

Med venleg helsing  
 
 
 
Åslaug Krogsæter       Ole Starheim 
Kommunedirektør       økonomisjef 
 
 
 
 
Dokumentet er elektronisk godkjent og har derfor ingen signatur 
 
Ver venleg å oppgje referansenummer 21/12422 dersom du tek kontakt med oss. 

